
«PRESOEN ALDE LAN EGITEKO 
PREST DAUDENEN ARTEAN 

BATASUNA 
BEHAR DUGU»

EPPK-REKIN ELKARRIZKETA:

2 0 1 5 e k o  u z t a i l a r e n  5 a  |  L X X V I I I .  u r t e a  |  2 . 4 6 8  z e n b a k i a  |  3 , 9 0  e u r o





2015EKO UZTAILAREN 5A 3�

NON ZER

Jabetza: Komunikazio Biziagoa, S.A.L. Lehendakaria:
Bego Zuza. Zuzendaria: Estitxu Eizagirre. Asteko Gaia-
Pertsonaia: Mikel Garcia. Iritziak: Mikel Asurmendi. Kultura:
Gorka Bereziartua, Garbine Ubeda. Aisia: Unai Brea.
Termometroa: Urko Apaolaza, Xabier Letona, Pello Zubiria.
Euskara: Onintza Irureta. Interneteko erredakzio-burua:
Lander Arbelaitz. www.argia.eus: Jon Torner. Multimedia: Axier
Lopez. Argazkilaria: Dani Blanco. Produkzioa: ANTZA, S.A.L.

Harpidetzak: Iraitz Agirre. Salmentak: Karlos Olasolo.
Idazkaritza teknikoa: Aloæa Soraluze. Publizitatea: Idoia Arregi,
Maite Arrieta, Ixabel Bereziartua, Berdaitz Goia, Olatz Korta,
Bego Zuza. Administrazioa: Marijo Aiertza, Mari Karmen
Loiarte. Harrera: Jone Arzallus. Web garapena: Asier Iturralde. 

HELBIDEAK: Gipuzkoa: Industrialdea, 15. 20160 Lasarte-
Oria. Tel: 943 371545. Faxa: 943 361048. Lapurdi, Nafarroa
Beherea eta Zuberoa: Xalbardin baita. 64122 Urruæa. 
Tel: 559 473163. Bizkaia: Eleizalde 1, 
2-D. 48600 Sopela. Tel: 94 6765580 Nafarroa: Gazteluko
Plaza 44, 3. eskuina. 31001 Iruæea. Tel: 
948 222285. POSTA ELEKTRONIKOA. Komertziala:
komertzial@argia.eus. Harpidetzak: harpidetza@argia.eus.
Erredakzioa: kazeta@argia.eus. Interneten: www.argia.eus.
Lege.gordailua: SS 837-2012. ISSN: 0213-909X.
Batzorde.parekidea: 72562 E. Inprimategia: Antza S.A.L.
Informatika: iametza interaktiboa, S.L. Urtebeteko
harpidetza: Euskal Herria eta Espainia: asterokoa, 145 euro;
hilean bi ale, 77 euro; hilean behinekoa, 41 euro. Beste
atzerriak: 182 euro. Airez: 285 euro. Komunikazio Biziagoa
S.A.L. Ametzagaiæa Taldeko partaidea da.

«PRESOEN ALDE LAN EGITEKO 
PREST DAUDENEN ARTEAN 

BATASUNA 
BEHAR DUGU»

EPPK-REKIN ELKARRIZKETA:

2 0 1 5 e k o  u z t a i l a r e n  5 a  |  L X X V I I I .  u r t e a  |  2 . 4 6 8  z e n b a k i a  |  3 , 9 0  e u r o

Azala: ANTZA
KOMUNIKAZIO GRAFIKOA

ASTEKO GAIA
EPPK-REKIN ELKARRIZKETA: «Gure marra gorriak dira

engaiatu ginen borrokari bizkar ematea, damutzea eta
salaketa». SUSTRAI COLINA / 4

PERTSONAIA
KONTXITA MAÑARIKUA: «Kubako bizimodu normala egiten

dut hemen naizenetik». MIEL A. ELUSTONDO / 11

GAIAK
MAR˝A JOSÉ JIMÉNEZ: «Mundu mailan apenas hitz egiten den

emakume ijitoen arazoez». MALEN ALDALUR AZPILLAGA / 16

IRITZIAREN LEIHOA
FRONTE ZABALAZ ETA HERRI FRONTEAZ

ASIER BLAS MENDOZA / 18
MAITASUNA KARLOS GORRINDO ETXEANDIA / 20
TRANTSIZIO ENERGETIKOAZ IÑAKI BARCENA / 21
GORA PRO NOBIS ASISKO URMENETA / 19
TXANDAN Zezenak versus ardiak. KATTALIN MINER / 20
BERTSO BERRIAK Julen Lopetegi. HARITZ MUJIKA / 21
ZIRTAK Gutxien bustitzeko liburu zuria. ANGEL ERRO / 22

ERDIKO KAIERA
JOAN MARI IRIGOIEN: «Ez dizkiot jainkoari adarrak jarri,

baina gustatzen zait adarra jotzea». MIKEL ASURMENDI / 23
EHZ FESTIBALA Kartel-buru handien lehiatik at. 

ITZIAR UGARTE IRIZAR / 26  
LITERATURA ARITZ GALARRAGA / 28
MUSIKA IKER BARANDIARAN / 29
ALEA �Cliffhanger�: atalak amildegitik zintzilik utzi gaitu!

GAIZKA IZAGIRRE / 30
DENBORA-PASAK ANA ZAMBRANO / 31
IHESI IDAUZE-MENDI (ZUBEROA) Txori Kantagia, gure

arbasoen etxea. ALLANDE SOKARROS / 32
LANDAREAK JAKOBA ERREKONDO / 36
l BIZI BARATZEA, EMAN ETA HARTU / 37

ZIENTZIA JOXERRA AIZPURUA SARASOLA / 38
DENBORAREN MAKINA NAGORE IRAZUSTABARRENA / 39

TERMOMETROA
XALOA TELEBISTA Elizondotik Iruæerrira jauzia. 

IRUÑE ASTITZ LARUNBE / 40
EKINTZAILETASUN SOZIALA Garapen komunitarioa enpresa

ikuspegitik. URKO APAOLAZA AVILA / 42
AMIANTOA Hiltzaile isilaren aurkako borroka Italian.

ANE IRAZABAL / 44
EUSKARA ALBISTEAK ONINTZA IRURETA AZKUNE / 47
EKONOMIAREN TALAIAN JUAN MARI ARREGI  / 47
NET HURBIL Marshall Uharteak bonba atomikoen debekua

eskatzen. PELLO ZUBIRIA KAMINO / 48
MALTZAGATIK XABIER LETONA / 50

2015eko uztailaren 5a, 2.468. zenbakia

ARGIAko edukiak kopiatu,
moldatu, zabaldu eta
argitara ditzakezu, gure
egiletza aitortu eta baldintza
beretan eginez gero.



2015EKO UZTAILAREN 5A4 �

EPPK-REKIN ELKARRIZKETA

Mikel Albisu eta Marixol Iparragirrek, Euskal Preso Politikoen Kolektiboaren
bozeramaileetako bik, ekainaren 11n Parisko Asanblada Nazionalean ospatu zen Euskal
Herriko bakearen aldeko konferentzia humanitarioan parte hartzeko eskaera egin zuten,
baina epaile frantsesek bertaratzeko baimena ukatu zieten. ARGIAk aukera izan du haiek

elkarrizketatzeko, galdetegi bidez.

Zein zen, ekainaren 11n Parisen burututako
Bake konferentzia humanitarioan, zuen ahotik
helarazi nahi zenuten mezua?
Mikel Albisu: EPPK-k helarazi nahi zuen
mezua Gabi Mouescaren ahotik iritsi zen, eta
alde horretatik Konferentziak ez zuen hutsu-
nerik izan. Besterik da Kolektiboaren presen-
tzia fisikoak ekar zezakeena. Alde batetik,
Gobernu frantsesaren aldetik aldaketa nahia
irudikatuko zukeen. Gure
presentzia onartu izana keinu
azkar bat izango zatekeen
gatazkaren konponbidearen
noranzkoan. Argi dago ordea,
bestelako keinu eta jokabidee-
tan ari dela Gobernu frantse-
sa, polizia operazio, epaitegie-
tako zigor gogor eta
kartzelako politikari begira-
tzea aski da.
Marixol Iparragirre: Bestetik, mintzakideok
bertaratuz gero, bildutakoei Kolektiboak
gatazkaren konponketarekin duen konpromi-
soa eta borondate irmoa zuzenean helarazte-
ko aukera izango genukeen, eta nola ez, eragi-
le eta norbanakoen iritzia eta
planteamenduak jasotzekoa, ondoren Kolek-
tiboko beste kideei helarazteko.

Konferentziaren zein balorazio egiten duzue?
M.I.: Balorazio oso positiboa egiten dugu.
Konferentzia bera ospatu izana arrakastatzat
jotzen dugu. Gainera, bertan egindako adie-

razpenak eta Gobernu frantsesari egindako
deia gatazkaren konponbidean aurrera egite-
ko egokiak direla deritzogu.

Kasualitatea da azkenaldian gatazkaren kon-
ponbidean aurrera egiteko urrats agerikoenak
Ipar Euskal Herrian eta Estatu frantsesean
eman izana?
M.A.: Argi dago Lapurdi, Nafarroa Beherea

eta Zuberoako klase politikoa
eta jendartea Euskal Herriak
bizi duen une politikoari eran-
tzuteko orduan eskuzabalki
eta baikortasunez erantzuten
asmatzen ari dela. Guztiare-
kin, oraingoz bederen Gober-
nu frantsesa espainiarraren
ildo berean tematuta dago,
egoera berrira egokitu gabe.

Hala, Frantzian zein Espainian, Euskal Herriko
kartzeletara hurbiltzeko egin dituzuen eskaerak
ukaturik edo aurrerabiderik gabe gelditu dira.
Zertan da afera? Zeintzuk dira egoera desblo-
keatzeko aurreikusten dituzuen bideak?
M.I.: Espainian ez bezala Frantzian oraindik
ez dira behin betiko erantzunak iritsi. Ia urte-
betez erantzunik jaso gabe egon ondoren,
eskaera zehazteko eskatzen ari zaizkigu, izan
ere, Baionako kartzela txikiaz gain, Frantziak

«Gure marra gorriak dira
engaiatu ginen borrokari
bizkar ematea, damutzea

eta salaketa»

| SUSTRAI COLINA |

�Kezkaz ikusten dugu Kolektiboa
erabiltzeko joera, alde batetik eta
bestetik presoongana jotzen da
nork bere alea atera nahian.
Dauden indarrak bildu egin behar
dira, sakabanatu ordez�

�Ezker Abertzalearen hitza ez da askea, ezin du iraganari buruzko
iritzia plazaratu errepresioaren beldurrik gabe�.

ez du Euskal Herrian kartzelarik. Hori dela
eta, Euskal Herritik hurbilen dagoen Mont de
Marsanekora lekualdatzea eskatzen ari gara.
M.A.: Une honetan bizi duguna bi logikaren
arteko talka da. Euskal Herrian gatazka kon-
pontzearen aldeko urratsak ematearen aldeko
logikan sartuta gaude, �irabazle-irabazle� logi-
kan, alderdi politiko batzuen interesengatik
zailtasunak badaude ere ildo hori indar betean
abiatzeko. Espainian eta Frantzian aldiz,
gatazka betikotzeko logikan sartuta daude, hau
da, �irabazle-galtzaile�
logikan. Horiek horrela,
Kolektiboak zailtasun han-
diak ditu bere ildoa finka-
tzeko, estatuek erantzun
dinamika batera bultzatzen
gaituzten bitartean, beste-
lako ekimenak burutzea
eskatzen baitigu Euskal
Herrian gatazka gainditzeko prozesuak. Argi
duguna da euskal preso politikoon ekimenak
herritarren sostengu eta lankidetzarekin buru-
tu behar ditugula, eta alderantziz ere, kalean
egiten diren ekimenetan presoon presentzia
eta parte-hartzea lortzea dela gakoa.

Bitartean, epaile frantsesek azkenaldian luzatuta-
ko baldintzapeko eskaera guztiak ukatu dituzte.
M.I.: Epaile eta fiskal frantsesen ebazpenak
eta argudioak eskandaluzkoak dira, Espainia-
ko eskuindarren diskurtsoa darabilte baldin-
tzapekoak ukatzeko orduan, Estatu espainia-
rraren morroi agertzen dira.

Horrelako agertoki batean,
amnistia posible da?
M.I.: Guretzat amnistia
da kartzelara ekarri gin-
tuzten arrazoiak gaindi-
tzearen ondorioz gehiago
euskal preso politikorik ez
egotea, eta gehiago ihesla-
ririk ez egotea ere, noski. Amnistia ematea
Euskal Herria menpean duten bi estatuen
esku dago. 2011ko urriaz geroztik Euskal
Herrian aro berri batean sartu ginen. Ageri-
koa da Estatu espainiarrak ez duela gustuko
ETAk emandako urratsaren ondoren sortu-
tako agertokia eta krisi ekonomikoak eta
Kataluniako independentzia prozesuak sor-
tzen dioten egoerari erantzuteko ezintasu-
nean status quoari eustea erabaki duela. Esta-
tuan aldaketa eman beharko litzateke
amnistia emateko, baina esan bezala, amnistia
ez da kartzelan daudenak kaleratzea. Hori
bizi izan genuen diktadura amaieran. Urra-
tsez urrats joan behar dugu, indarrak bilduz,
aurrena desterrua eta sakabanaketaren aurka
gehiengo soziala egituratuz Euskal Herrian.

Pausotzat duzue Eusko Jaurlaritzak Euskal
Preso Politikoentzat proposatzen duen Hitze-
man programa? 
M.I.: Kolektiboak adierazi zuen Jaurlaritzak
egindako proposamenetan bazegoela elkar-
gunerik eta adostasunik aurkitzeko punturik
kartzeletako egoera konponbidean jarri nahi
duten beste eragile guztiekin. Edonola ere,
adostasunetara iritsi aurretik, gure irudiz
badaude gaur-gaurkoz abian jar daitezkeen
ekimenak, horretarako gatibu gaudenon umi-

liatzea baldintza gisa jarri
gabe. Euskal herritarren
eskubideak urratzen
jarraitzeko asmo irmoa
erakusten duen Espainia-
ko Gobernuarekiko jarre-
ra otzana eta haiekiko lan-
kidetza oso argiak eta
esanguratsuak dira.

Kolektiboki kudeatutako banakako irteerak
izan litezke soluzioa?
M.I.: Konponketarako borondatea da solu-
zioa. EPPK-k urratsak egin ditu eta prestasun
osoa agertu du behar direnak egiteko gatazka-
ren konponbidean aurrera egiteko den hei-
nean. Beste prozesutan bezala, gurean ere
irteera mailakatua izan beharko da eta arra-
zoizko denbora batean. Irteerako bide hori
legearen babesean egitea ontzat eman dugu
gainera. Urrats horren garrantzia ez da aski
azpimarratzen: kartzelara ekarri gintuen ardu-
ra ez baita norbanakoarena, taldekoa baizik,

espainiar eta frantses esta-
tuek gu zigortzeko ardurak
indibidualizatu arren.

Nola igurika liteke legearen
baitako irteera mailakatu
bat estatuek ez badute
euren legea betetzen?
M.A.: Argitu behar da

gaur egun Espainian eta Frantzian indarrean
dauden legeekin ez garela kalera aterako.
Gatazkaren beroan behin eta berriro zurrun-
du eta bihurritu diren legeak indargabetu
behar dira. Alderantzizkoa bizitzen ari gara,
alde batek eraso egiteari utzi dionean harriga-
rria den intentsitatez ageri zaigu mendeku eta
gorroto instituzionalizatua epaitegietan.

Epaitegiez ari gareno, Espainiako Auzitegi
Gorenak Frantziako espetxeetan betetako
urteak Espainiako zigorretatik ez kentzea era-
baki du batetik, eta komisariako deklarazioa ez
dela inor kondenatzeko aski froga bestetik.
Zein balorazio politiko egiten duzue?
M.I.: Esaten ari garenaren beste froga bat da,
Europako legedia gatazkaren konponketan

�Aldebakarreko urratsek kartzelako
ateraino eramango gaituzte. Hortik
aurrera guk ezin dugu. Jendarteak egin
behar du atearen bestalderainokoa�

�Kolektiboak zailtasun handiak ditu
bere ildoa finkatzeko, estatuek
erantzun dinamika batera bultzatzen
gaituzten bitartean�

preso politikoak estatuen bahi gara. Berandu
jasotzen dugun euskal prentsa dugu informa-
zio iturri nagusi eta ia bakar Espainia eta Fran-
tziako hedabideen manipulazioa eta isiltasuna-
ri aurre egiteko, gure ikustaldiak zainduak
daude, ziegetan jazartzen gaituzte, gu artatzera
datozenak, gure senide eta lagunak, abokatuak,
guztiak daude estatuen jo-puntuan. Horrek
erakusten du gure iritziz zenbaterainoko
garrantzia duen kartzeletan jokoan dagoenak.
Gatazka indar betean zego-
enean Kolektiboaren ekar-
pen nagusia eustea izan da,
eta egoera oso latzetan eutsi
dio. Egoera berrian, orain
arte baliagarri izan zaizki-
gun erresistentziarako
jarraibideak aldatu beha-
rrean gaude, prozesuari
gure ekarpena egiteko.
M.A.: Presoen gaiarekin
ardura berezia nabari da bazter guztietan.
Kezkaz ikusten dugu Kolektiboa erabiltzeko
joera, alde batetik eta bestetik presoongana
jotzen da nork bere alea atera nahian. Dau-
den indarrak bildu egin behar dira, sakabana-
tu ordez. Batasuna behar dugu, presoen alde
lan eta borroka egiteko prest daudenen
artean ere. Indar guztiak ere eskas izango
ditugu-eta. Kolektiboak bitartekariak behar
ditu euskal jendartearekin bat egiteko. Guta-
ko bakoitzak behar du bitartekari bat.

Preso guztiak berdinak dira?
M.A.: Preso guztiak berdinak dira eta ez
dago bestearen berdina den preso bat. Kolek-
tiboko partaide guztiak kartzelara ekarri gin-
tuen konpromiso maila dena delakoa izanda
berdinak gara. Guztiok gaude Euskal Herria-
ren aldeko gure ahaleginagatik. Dena ez dela
ETA ozen esan behar den bezala esan behar
da Kolektiboko kide guztiok gaudela helburu
beraren alde borrokan.

Helburu politikoen alde ari
bazarete borrokan, nolatan
zarete gero eta eragile
gehiagorentzat �presoak�
eta ez �preso politikoak�?
Zer suposatzen du zuentzat
zuen politikotasunaren uka-
tzeak?
M.I.: Nabaritu dugu, bai,
gure politikotasun izenda-

pena alde batera uzteko joera dagoela, baina
ez dakigu zein den horren arrazoia. Ez zaigu
iruditzen abizen hori kenduta gure izaera
politikoa galtzen dugunik, baina kezkagarria
irudituko litzaiguke horren atzean zuk aipa-
tzen duzun intentzio hori balego. Esan beza-
la, arrazoi desberdinengatik gaude kartzelan
EPPK-ko kideok, guri izendapen egokiena
orain arte erabili den hori dela iruditzen
zaigu. Dena dela, ez estatuek eta ez kartzela
barruan gainerako presoek eta zaindariek ez
dute zalantzan jartzen gure politikotasuna.

Beste gatazka batzuetako presoei ez bezala,
gatazka honetan ukatu zaizuen beste izaera
bat biktima izaera da. Biktimak zarete?
M.I.: Ez, ez gara biktimak. Esan bezala mili-
tante politikoak gara. Baina horrek ez du ken-

�Alde bietan jasandako mina eta min
horren ezagutza serioski hartu
beharreko kontua da, kartzela
eremutik atera eta jendartean egin
beharreko ariketa dela iruditzen zaigu�

Ezker-eskuin: Mikel Albisu eta Marixol Iparragirre.
�Parisko konferentziaren balorazio oso positiboa
egiten dugu, bertan egindako adierazpenak eta
Gobernu frantsesari egindako deia gatazkaren
konponbidean aurrera egiteko egokiak dira�.

�Ez ote da iritsi kontrako bidea
egiteko ordua? Kide guztiok Euskal
Herriko kartzela bakarrean elkartuz,
gizarte eragileekin harremanak
izaten utzi eta gure artean
askatasunez eztabaidatu eta
erabakiak hartu ahal izan ditzagun�

tzen gatazka honetan gu eta gure hurbilekoak
kaltetuak izan ez direnik. Gutako asko eta
asko torturatu egin dituzte, senideak galdu
ditugu, urteak daramatzagu gure herri eta
ingurunetik kanpo, gureekin bizimodua egite-
ko aukerarik gabe.

Zer duzue ETAren biktimei esateko?
M.A.: Oso gai minbera da hau. Gatazkan
denok sufritu dugu. Gatazka gainditzearen
ondorio bat izan behar da enfrentamendu
armatuak eragindako kaltetu gehiago ez ego-
tea. ETAk Estatu espainiarraren aurkako
borroka armatua behin betirako utzi izanak
zalantzagabeko lasaitasuna ekarri die ordu
arte jo-puntuan zeudenei. Estatu espainiar
eta frantsesaren aldetik ordea ez da tamaina-
ko erantzunik egon.
M.I.: EPPKri ez dagokio gatazkak kaltetuta-
koei zuzendutako adierazpenak egitea. Alde
batetik, Kolektiboak ez dio inori kalte egin.
Bestetik, duela gutxi arte tamalez baina ohore
handiz Kolektiboko partaide izan den Pablo
Gorostiagak zioen bezala, nori eskatu behar
dio berak barkamena? Nori oraindik kartze-
lan daukaten Salutregi Egineko zuzendariak?
Ez dira kasu bakanak. Bestalde, ezkutatu egi-
ten da EPPK-k 2013ko abenduaren 28ko
adierazpenean zioena: �Gatazkaren ondorioz
eragindako alde anitzeko sufrimendua eta
mina zinez aitortzen dugu�. Baina, batez ere,
kartzelan gauzkaten militanteok estatuen
bahi garela hartu behar da kontuan; gure
askatasunerako ordainsari gisa egindakoaga-
tik damua eskatzea edo barkamena eska
dezagun baldintza bezala jartzea zinezko
konponbide batek behar dituen osagaien
kontrakoa egitea da. Alde bietan jasandako
mina eta min horren ezagutza serioski hartu
beharreko kontua da, kartzela eremutik atera
eta jendartean egin beharreko ariketa dela
iruditzen zaigu.

Nola ikusten dituzue azkenaldian biktimekin
egindako ekitaldi eta aurrez aurreko topake-
tak?
M.I.: Gertatutakoari aurre egitea ezinbeste-
koa du euskal jendarteak. Oraindik ere 36ko
Gerran hildakoak bide-bazterretik ateratzen

aritzeak erakusten digu zauriak sendatu egin
behar direla. Mota desberdinetako topaketak
egiten ari dira, saioak dira eta guk ez diegu
ukatuko borondate onik. Estatuek oraindik
ere sufrimendua eragiten jarraitzen dute
ordea. Gatazkak kaltetuen arteko enkontru
horiek gatazka konponbidean jartzen lagun-
tzen duten heinean onuragarriak izango dira.

Gatazkaren konponbidean, baduzue zuen ira-
gana eta nortasuna ukatzen ari diren irudipe-
nik?
M.A.: Hori da Estatu espainiarraren helbu-
rua. Ezker Abertzalea bere burua ukatzera
eraman nahi du, aurrera egiten utzi ez eta ira-
ganari buruzko irakurketa ere irabazle-gal-
tzaile eskemara murriztu nahi du. Urteotan
konponbidean aurrera egiteko oztopoak eta
aitzakiak jarri dituzten indar eta eragile
batzuek ere bat egiten dute jarrera horrekin.
Gainera, Ezker Abertzalearen hitza ez da
askea, ezin du iraganari buruzko iritzia plaza-
ratu errepresioaren beldurrik gabe. 

Ahanzturaren beldur zarete?
M.I.: Inolaz ere ez.

Nola aktibatzen da jendartea, aktibazioa gero
eta gaitzagoa den sasoiotan?
M.A.: Ez dago formula magikorik, militan-
tziaz, konpromisoz, jendearekin egonez,
hausnartuz, bizi dugun gizarte aldakor hone-
tako baldintzetara moldatuz gure eginmol-
deak eta proposamenak, etengabeko berri-
kuntzaz. Askatasun prozesu bat, zerbait
izatekotan prozesu sortzaile bat da, funtsean
jendartea eraldatu eta ahal dela iraultzea baitu
helburu.

Prozesu horretan, aldebakarrekotasunak norai-
noko ibilbidea dauka? Jendartea kontziente da
horrek zuentzat suposatzen duenaz?
M.A.: Aldebakarreko urratsek kartzelako ate-
raino eramango gaituzte. Hortik aurrera guk
ezin dugu. Jendarteak egin behar du atearen
bestalderainokoa. Gure helburua ez da kartze-
latik ateratzea, baizik eta jendartean gure lan
militantea garatzen jarraitzea, egoera berrira
egokitutako bitarteko eta jokabideekin.

�Irteera mailakatua izan beharko da
eta arrazoizko denbora batean.
Irteerako bide hori legearen
babesean egitea ontzat eman dugu
gainera. Urrats horren garrantzia ez
da aski azpimarratzen�

M.I.: Estatuek beti pentsatu izan dute preso-
ok garela kate-begi ahulena eta gu kolpatuz
eta hautsiz Ezker Abertzalearen porrota eta
ondorioz Euskal Herriaren askapen proze-
suaren amaiera eskura luketela. Urte luzetan
erakutsi dugu zein oker dauden. Orain artean
eustea izan da gure ildo nagusia, baina egoera
berrian eusteaz gain prozesuari gure ekarpen
positiboa emateko ere prest gaude.

Bitartean, Audientzia Nazionalak
euskal preso politikoen senideak
deklaratzera deitu ditu.
M.I.: Min egiteko helburua age-
rian utzi du neurri berri horrek.
Beren ahuldadea ere, senideak
zigortzen baititu neurriak.
Aurrena, Intxaurrondo eta La
Salvera deitu zituzten, gutako
asko eta asko eta milaka herritar
torturatuak izan diren leku izu-
garri horietara. Orain, tortura
horien uzta ustela erabiliz zigortu gintuzten
epaileen egoitzara deitu dituzte. Gure senide
eta lagunei nahi dutena egitea zilegi al da?
Nork babestuko ditu? Gure buruari galdetu
beharko genioke ba ote duen amaiera probo-
kazio eta zigor politika horrek, eta noiz, nola
eta noren artean jarriko zaion amaiera.

Alderdi espainolistek zein EAJ-k, ordea, behin
eta berriz diote EPPK-k, bestelako bideak urra-
tzea galeraziz, presoak kartzelan mantentzen
dituela.

M.A.: Duela 26 urte aitzakia horren antzekoa
erabili zuten, ordukoan PSOErekin batera
PNVk, gure desterrua eta sakabanaketa bul-
tzatzeko. Ikusita horrek ez duela emaitzarik
izan, ez ote da iritsi kontrako bidea egiteko
ordua? Kide guztiok Euskal Herriko kartzela
bakarrean elkartuz, gizarte eragileekin harre-
manak izaten utzi eta gure artean askatasunez
eztabaidatu eta erabakiak hartu ahal izan
ditzagun.

Etorkizunera begira zein pauso
emateko prest zaudete? Zeintzuk
dira zuen marra gorriak?
M.I.: Militanteak gara eta gure
herriaren askatasun nazionala eta
soziala lortzeko lotu gintzaizkion
borrokari. Hori lortzeko behar
diren urratsak egiteko prest egon
gara beti. Egoera aldatu egin da,
eta gauzkaten egoeran oso zaila
bada ere zintzotasun osoz ahale-

gintzen ari gara egoera berrira moldatzen.
Bide horretan aurrera egiteko laguntza behar
dugu, estatuek deportatuta eta sakabanatuta
gauzkate, herritarrengandik eta Euskal Herri-
ko errealitatetik edan ez dezagun, gure artean
eztabaidatu eta uneak eskatzen dituen eraba-
kiak har ez ditzagun, gure artean gaizkiuler-
tuak eta zatiketak bilatuz hamaikagarren
aldiz.
M.A.: Gure marra gorriak engaiatu ginen
borrokari bizkar ematea, damutzea eta sala-
keta dira. n

�Badirudi konponketaren aurkako indarrek hasierako ilusioa hozteko Ezker Abertzaleari zama parea lotu nahi dizkiotela
hanka banatan: ETAren armagabetzea eta presoak�.

�Amnistia da kartzelara ekarri
gintuzten arrazoiak
gainditzearen ondorioz
gehiago euskal preso
politikorik ez egotea, eta
gehiago iheslaririk ez egotea�

Habanan zaitugu, baina, jakinarazi didatenez,
durangarra zara sortzez. 
Bai, 1921eko abenduaren 3an jaio nintzen,
Durangoko Artekalen. Hilaren 3an jaio, baina
8an bataiatu ninduten. Horregatik naiz Kon-
txi, Kontzesio egunez bataiatua naizelako. 4
urte eta 5 hilabete nituen Kubara etorri nin-
tzenean. Akordatzen naiz Durangon, gure
etxe ondoan, izkina batean, txikoria fabrika

bat zegoela. Handik urteetara Durangon izan
zen nire alaba Diony, eta nik esandakoa
egiaztatu zidan, han zegoela fabrika hura, edo
egona zela, behintzat; beste zerbait jarriko
zuten honezkero, urte asko dira eta. Beste
izkinan, berriz, parke moduko bat zegoen,
eta ni hunkitu egiten ninduen berton emaku-
meak dantzan ikusteak. Pasodoblea dantza-
tzen zuten.

PERTSONAIA

KONTXITA MAÑARIKUA

Behin edo behin, mezu kriptikoa postontzian: •Emakume bat dago hemengo Asociación Vasco-
Navarra de Beneficencia-n, familiako historia interesgarria duena: Concepción Mañaricúa
Lezamiz (Durango, 1921), gerrako exiliatua, ja nahiko zaharraŽ. Habanan da emakumea.

| MIEL A. ELUSTONDO |

Argazkiak: Zaldi Ero

«Kubako bizimodu normala
egin dut hemen naizenetik»



Oroitzapen horixe zuk Durangokoa, neska txi-
kia zinenekoa.
Eta han moja ikastetxean ari nintzela ere
badakit, harik eta Kubara etorri ginen arte.
Ordurako, aitaita hemen egona zen. Soldadu-
tzarako hartu nahi zuten, Afrikako gerrarako,
Marokorako, baina eskapatu eta hona etorri
zen. Aitaita hemen egona zenez, aita ere eto-
rri zen. Gero, gure amaren bila joan zen. Aita
berriro hona itzuli zenean, han utzi gintuen
gu, denok etorri ginen arte. Amak hiru ume
ere izan zituen gu baino lehen, baina hil egin
zitzaizkion. Bizi izan zirenen artean, Rufina
zen ahizpa nagusia. Inoiz ez zitzaion izena
gustatu, izenarekin haserre beti hura! Esate-
rako, aita hil zenean paperak zuzentzera joan
behar izan ginen hemen, Kuban, eta bankura
joan ginenean, bertokoak: �Miraria da zure
ahizpari Rufina izena jarri izana. Zure ahizpa
jaio zen sasoi berean, zuen aitaren osaba bat
hil zen, Rufino, eta horretan, haren izena jarri
zion zure ahizpari, bizi guztian horregatik
ernegatzen ibili bazen ere�. Rufina eta gero,
Felipe, Gerardo eta Matilde jaio ziren. Ondo-
ren, Isabel, Karmen, eta, azkena, ni. Baten
batek esan zion gure amari Maria Concep-
ción izena jartzeko niri, baina amak ezetz:
�Nahikoa da izen bakarra. Biharko egunean,
hor ibili beharko dugu paperak zuzentzen,
eta beti dago saltsa izen askorekin: Concep-
ción izango da, eta kito!�. 

Zein eta zein zenituen gurasoak? Durango ber-
tokoak ziren?
Ama nuen Martina Lezamiz Anasagasti.
Neba bat zuen Mundakan berton ezkondua,
eta bi mutil eta neska bat zituzten; neska, ni
baino apur bat gazteagoa zela esango nuke.
Mutiletan, bata zen isila, itxi xamarra; aldiz,
bestea zen oso sinpatikoa. Grabatuta geratu
zitzaidan: mutiko sinpatikoa esan dudan
horrek buruan lata bat ipini bi arratoirekin
eta hoska hasi zen: �Etxekoandreeee, arrain

freskoa, arrain freskoa!�. Haiek barre algarak
egiten genituenak! Ama oso emakume gozoa
zen, karitategile porrokatua izan zen. Aldiro
joaten ginela Mundakara, amaren herrira,
horixe gogoratzen naiz, gainerakoa ezabatu
egin zait memoriatik. Aita berriz, Felipe
Maæarikua Ereæaga nuen. Iurretan jaioa zen,
baina ni Durangon etorri nintzen mundura,
haraxe joan zirelako bizitzen nire gurasoak.
Gero, aita hona etorri zen lanera, hemengo
klimara egin zen, eta familia dena etorri
ginen. Aitak esaten zuen berton utzi nahi
zituela hezurrak, Kuban.

Zuek Durangon zinetela, Kubara egin zuen
aitak, lanera.
Aita hona etorri zen lanean, bai, familia han
utzita. Akordatzen naiz, gu Kubara etorri
ginenean, barkuan, italiarrak zetozela. Ni
txiki-txikia, 4 urte, eta haietako batek lepoan
hartu ohi ninduen, eta barkuko kareletik kan-
pora ere ipintzen ninduen. Horrek betiko
inpresionatu ninduen! Morroi hark nahikoa
zuen oker txikiena, ni uretara erortzeko.
Horixe daukat akorduan. Itsasoa, inoiz ikusi
dudan gauzarik ederrena zait, baina harixe
diot beldurrik handiena. Kontu horrek betiko
inpresionatu ninduen. 1925ean heldu ginen
Kubara, maiatzaren 25ean. Hemen bete
nituen 4 urteak. Habanara etorri ginenean nik
ez nuen aita ezagutzen. Barkuak atrakatu zue-
nean, amak aita ikusi eta oihu egin zuen:
�Felipe! Felipe!�. Eta ez zait bizian ahaztuko,
inpresionatu egin ninduelako, aita gu guztion
izenak esaten, baina ez nirea, ez zelako akor-
datzen, ez ninduelako ordu arte inoiz ikusi.
Akordatzen naiz amari hanketatik oratzen
niola, estu-estu, eta, geroago, aitarekin bat
egin genuenean, besoetan hartu ninduela.

Gauza bat esango dizut: hona etorri baino
lehen egin nuen nik lehenengo jaunartzea, San
Pedro de Tabirako elizan. Amak apaizarekin
hitz egin zuen, nola ginen Kubara etortzekoak.
Nik ez nekien irakurtzen, baina amak katixima
esaten zidan eta nik erantzunak ikasi. Oraindik
gordeta daukat Durangotik amak ekarri zuen
irudia: Mirarietako Ama Birjina. Estutasunen
bat izan dudanean, beti eskatu izan diot ama-
birjinari. Fede itzela diot. Horretan erakutsi
ziguten txikitatik. Ama igandero joaten zen
mezatara Durangon, eta Simon Reyesen gine-
nean ez zen erraz, soroan bizi ginelako, baina
Ciego de Avilan bai, hura herria zelako. Nik
esatera, errazago da orain fededuna izatea,
lehen baino. Nirekin ez dira inoiz sartu. Behar-
bada hasieran gorabeherak izan genituen,
baina konpondu ziren, eta nik berdin-berdin
segitu nuen. Adibidez, gure alaba Diony
Mariak teresianoen kolegioan ikasi zuen, eta
Carlos Manuel semeak, maristetan.

KONTXITA MAÑARIKUA

Concepción Maæarikua Lezamiz. Durango,
1921. Afrikako gerratik ihesi joan zitzaion aitaita Kubara.
Gero, haren bidea egin zuen Kontxi Maæarikuaren aitak eta
familia osoak. Kuban da 4 urte zituenetik, eta zenbait
oroitzapen lauso Euskal Herrikoak, dela Durango dela
Mundakakoak. Bertan egin du bizimodua, etxekoa,
iraultzaren aurreko eta ondoko garaietan ere, familia
hazteari emana beti. Bi seme-alaba ditu, Carlos Manuel,
Marielen ingeniari, eta Diony, unibertsitateko irakasle.
Gogo onez esan izan duenez, lau biloba eta hiru birbiloba
ditu, �euskaldun baten eta asturiar baten ondorengoak�.
Belaunaldi bateko euskaldunetakoa da Kontxi Maæarikua
Habanan, gero baino gero urriagoak.

NORTASUN AGIRIA

Guaiaba
�Guaiaba-barra
bila ibili naiz,
baina abendutik
hona ez da sartu.
Hala esaten dute
hemen, �ez da
sartu�. Baina lortu
dut, badelako
jendea guaiaba
duena, eta saldu
egiten duena. Eta
nik marmelada
egiten dut, goxoa,
horratik! Eta
gauza bat esango
dizut, dendan
saltzen dutena
baino goxoagoa
egiten dut nik
guaiaba
marmelada.
Oraindik orain,
dendara joan,
guaiaba erosi,
egindakoa, eta
teontzian hartzeko
modukoa zen;
arin-arina! Nik
nahiago dut
guaiaba erosi,
etxera ekarri,
ondo-ondo garbitu,
irabiagailuan
pasatu, iragazi
haziak kentzeko,
azukrea ondradu
bota eta orduan
bai, sendoa
marmelada!�. 







rren maila aurreratuan; buruargia nintzelako,
nonbait. Bigarrenetik seigarrenera bitarteko
ikasleak zituen gela berean Herminia hark.
Hortik atera kontuak maistra saiatua zen edo
ez! Herminia Miæoso harro zegoen, hiru
belaunaldi igaro zirelako bere gelatik, eta
behin esan zuenez, hiru belaunaldietan ere
neu izan nintzen ikaslerik onena. Eta horrek
poz handia eman izan dit beti. Erraz ikasten
nuen, oso diziplinatua izan nintzen, eta oso
saiatua. Bihotzez maite izan nituen maistrak,
eta halaxe maite izan ninduten haiek ere ni.
Ezkondu nintzenean ere, Herminia bisitatze-
ra joaten nintzen. Matanzastarra zen, baina
Ciego de Avilan bizi zen. Eskolatik irteten
nintzenean ere, gauez, eskolak ematen nituen
maisu batekin. Hark bere liburuak uzten ziz-
kidan� Hemen egoera latzak asko izan dira,
ez pentsa hau aulkian eseri eta gitarra jotzea
izan denik. Irakasle hark Camagüeyra eraman
nahi ninduen azterketa bat egitera, maistra
izan nendin, baina egoera ez zen ona, txarra
zen, eta, aldiz, aitari dirua eskatu behar nion
Camagüeyra joateko, gastu guztiak pagatze-
ko. Eta ez nion eskatu. Ez nintzen maistra
graduatu. Hala ere, ahizpa takigrafo eta
mekanografoa zen, eta biak ikasi nituen, hala

takigrafia nola mekanografia, eta azterketa
bat egitekoa izan nintzen. Baina, horretarako
ere, 30 peso eskatzen zituzten! Eta garai har-
tan 30 peso 30 peso ziren, eta kito azterketa
hura ere niretzat. Bitartean, josten, broda-
tzen, margotzen eta horiek denak egiten ikasi
nuen.

Ez zinen maistra graduatu. Ezkondu eta etxean
egin zenuen lan.
Asturiar oinordea hartu nuen senar, Agustín
DurÆn VÆzquez, Kuban jaioa. Baina ez dakit
askorik senarraren familiaren inguruan, berak
ere ez zekielako: umezurtz geratu zen 6 urte
zituela. Itxura guztien arabera, nire senar
defuntuaren aita gaixotu egin zen hemen.
Biriketatik zebilen, eta Asturiasera joan zen,
han sendatuko zelakoan. Ez alferrik, han hil
zen! Orain dela hemezortzi urte hil zitzaidan
senarra, eta orduan Habanara etorri nintzen
bizitzen nire ahizpa Isabelekin batera, alaba-
renera. 93 urte beteak ditut, eta ez nago bes-
terik esateko moduan: hauxe izan da nire
bizialdia, argi-ilunez betea, beti den moduan.
�Ez da erraza, konpai!�, esan ohi da hemen,
eta nik denetarik izan dut, egia esan behar
baldin bada. n

Urteak ez dira alferrik joanak eta bakanak dira
Habanan, eta Kuban, garai bateko emigrazioaren
lekuko urregorrizkoak. Hor dira Daniel Eugenio eta
Emilio Aranguren Echeverria anaiak, Errepublika
garaian Legazpiko alkate izandako Daniel Arangure-
nen semeak. Hor da Maria Luisa Salsamendi
Miranda, puntista ezagunaren alaba, Casa de las
Americas-eko buruetakoa izana urte askoan. Bakan
horietakoa da Concepción Maæarikua Lezamiz.
Urregorrizko aleak.

Urregorria

OFF THE RECORD

Begietako estalkia kendu nahi du María José Jiménezek (Murtzia, Espainia). Ijitoa,
emakumea eta feminista da, ahotsa altxatuz bota ditu hiru ezaugarriok. Euren identitatea

albo batera utzi gabe eredu anitzago eta askeagoa aldarrikatu nahi du ijito emakumeentzat.
Payoei eskaera argia egiten die: alboratu ditzatela estereotipoak eta aurreiritziak.

MARÍA JOSÉ JIMÉNEZ,

GITANAS FEMINISTAS POR LA DIVERSIDAD ELKARTEKO ZUZENDARIA

Emakume ijito feministak batu eta Espainia
mailako elkartea sortu duzue.
Orain dela bi urte sortu genuen elkartea. Sor-
tzaileok beste gizarte mugimendu batzuetatik
gatoz eta aurretik ere ibili gara emakumeen
eta aniztasunaren aldeko borroketan. Madri-
len hasi ginen elkartzen, eta konturatu ginen
zerbait desberdina eraikitzeko ordua zela. Ijito
komunitatean hainbat gabezia daude arlo
batzuetan, esaterako, askatasun sexualari edo
genero indarkeriari dagokionean. Badirudi
emakume ijitoak ez garela existitzen eta gure
buruak ikustarazteko lanean hasi ginen. Gaur
egun, baliabide bakarrak boluntario lanean
diharduten emakumeak dira. Pixkanaka ari
gara Espainiako Estatuan zabaltzen, momen-
tuz honako lekuetan ditugu ordezkariak:
Madril, Murtzia, Castelló, Valentzia, Ponferra-
da, Lugo, Granada eta duela gutxi Euskal
Herriko bi ere batu zaizkigu, Bilbokoak. 

Pikara Magazinealdizkarian egindako elkarriz-
ketan diozue ijitoen estereotipo homogeneoa-
rekin amaitu nahi duzuela. 
Arazoa ez da ijito komunitatea homogeneoa
izatea, gainerako gizarteak hala ikustea baizik.
Horrelako aurreiritziekin egiten dugu topo
etengabe. Pertsona jantzia izan zaitezke,
beste edozein pertsonarekin lehiatzeko erre-
minta nahikoarekin, baina ijitoa izanik maiz
zure jatorriak edo etniak pisu handiagoa dute.
Antzeko zerbait gertatzen da emakume eta
gizonen artean; emakume izateak ateak ixten
dizkizu, bada imajinatu emakumea eta ijitoa
bazara.

Komunikabideek errurik badutela uste al duzu?
Emakume ijitook ikustarazi egin behar dugu
geure burua eta aniztasuna agerian utzi.
Azkenaldian, telebistan [kate espainiarretan]
hainbat programa egin dituzte gure komuni-
tateaz: Palabra de gitano (Ijitoen hitza), Mi gran
boda gitana (Nire ijito ezkontza handia)... eta
irudi hori zabaltzeak ez du laguntzen. Beste-
lako komunikabideetan ere antzekoa gerta-
tzen da: ijitoon berri, ia beti, folklorearen edo
gertakarien atalean ematen dute. Oso eskain-

| MALEN ALDALUR AZPILLAGA |

«Mundu mailan apenas hitz egiten
den emakume ijitoen arazoez»

tza murritza da Espainiako Estatuan 600 urte
daramatzan komunitatearentzat. 

Komunikabideei erreparatuta, behinik behin,
badirudi ijito komunitatean matxismoa naba-
riagoa dela.
Eskemak eraikitzeko orduan, ijito komunita-
teak gizartearen gehiengoaren patroi berak
jarraitzen ditu. Gabezia handienak gainerako
gizartearen berdinak dira. 

Baina ez da errealitate bera.
Ijito kulturari edo identitateari buruz hitz egi-
ten dugunean ez dakigu ongi zeri buruz ari
garen, jendea ez da definitzeko gai. Histori-
koki gizartearen gehiengoak inposatu dizki-
gun mekanismoak direla eta, zaila
izan da sartu gaituzten txoko txiki
honetatik irtetea. Ijitook ez gintuz-
ten gainerakoen eskoletara bidali,
geure eskolak genituen. Horrek
izugarrizko albo-kalteak ekarri diz-
kigu eta belaunaldi bat baino gehia-
go beharko dira arazoari buelta
emateko. Gainera, Espainiako
Gobernuak apenas egiten duen
esfortzurik gure egoera hobetzeko.
Jendeak uste du dirurik ez dutelako txabole-
tan bizi diren ijitoak, hala bizi nahi dutelako
daudela egoera horretan. Tamalgarria da. 600
urtez izan ditugu horrelako diskurtso sinplis-
tak Espainian.

Aurreiritziak ditugu, beraz. 
Matxismoa esplotatuago dago, noski, gaine-
rako komunitate txikietan bezala. Baina ez da
ijitoekin soilik gertatzen. Soziologiako edo-
zein liburutan ikus daiteke komunitate txikiek
defentsa mekanismoak erabiltzen dituztela
euren herria ez desagerrarazteko, eta horrek
sarri harresiak sortzen ditu. Errazagoa da iji-
toak matxistagoak direla esatea. Errazagoa
da, herri txikia garelako; Estatu honen gaitz
guztiak ordaintzen ditugu. Ijito komunitatea
matxista den? Orokorrean bai, baina baita
gainerako gizartea ere. 

Eta zer egin horren aurrean?
Ez da batere erraza. Hasteko, erreferenteak
falta zaizkigu ijito komunitatean. Gizarte
mugimendu erreal eta parte-hartzaile baten

buru izango den talde bat behar dugu, eta ez
daukagu. Hori da guk lortu nahi duguna:
benetako gizarte mugimendua izatea. Auto-
nomia erkidegoetara iritsi nahi dugu, eta
mugimendu hau aurrera ateratzeko gai diren
emakumeengana iritsi. Horrek denbora eska-
tzen du eta prozesua mantsoa da.

Zuen tradizioen artean badago bat bereziki
polemikoa: zapiaren froga.
Egia da gaur egun oraindik praktikatzen
dela. Gure jarrera argia da: erabakitzeko
eskubidea defendatzen dugu. Emakume iji-
toa hobeto sentitzen bada froga eginda, beti
ere bere erabakia eta berea bakarrik izanda,
aurrera. Alabaina, 12-13 urterekin ezkontzen

diren emakumeetan esaterako, asta-
keria iruditzen zaigu. Lehenbizi
adingabea delako eta bigarrenik
ikusi beharko litzatekeelako ea
praktika hau egiazki ijito herrial-
dearen ezaugarri eta bereizgarri ote
den. Hala balitz, Espainian ez zen
gizonezko ijitorik egongo, emaku-
meok soilik mantenduko genuke
ijitoon identitatea.

Aniztasun hitza jarri duzue elkartearen izenean.
Sexu aniztasunari eta askatasunari dagokio-
nean zein da egoera?
Badaude ijito homosexualak noski, baina egia
da daudenak baino gutxiago direla bistaratze-
ra ausartzen direnak. Plataforma bat ere
badago gai hau lantzen duena, baina bereziki
gizonezko bikoteengan jartzen du arreta.
Egia esan, egoera nahiko tamalgarria da.
Errealitatea ezkutatzen ahalegindu dira urte
luzez, eta jendeak izugarri sufritu du; pentsa
zer izan behar duen herrialde zapaldu baten
barruan zapaldua izateak. Gure egitekoetako
bat da sexu aniztasuna ikustaraztea. Neska
edo mutil batekin oheratzeak ez du zure ijito
identitatea inondik inora kaltetzen. Baina hau
ulertzea kostatu egiten da komunitatean, oso
gizarte tradizionaletik gatozelako.

Gainerako mugimendu feministekin alderatuta
badu desberdintasunik zuenak?
Guri gehiago ari zaigu kostatzen, gehienbat
ez gaudelako diskurtso feministetan integra-
tuta. Uneoro hitz egiten da emakume arabia-
rrez edo afrikarrez, baina mundu mailan ape-
nas hitz egiten den emakume ijitoen arazoez.

Harremanetan zaudete hala ere.
Harremanetan gaude, eta gainera harremana
ona da. Beste elkarteekin kolaboratzen dugu-
nean gure egoeraz jabetzen dira eta elkarri
laguntzen diogu. Hala ere, normalean harre-
man hori a posteriori sortzen da eta ez a priori. n

•Ijito komunitateak
gizartearen gehiengoaren
patroi berak jarraitzen
ditu. Gabezia handienak
gainerako gizartearen
berdinak diraŽ

Zokoan
�Ijito errumaniarrak gu orain 30 urte bezala daude.
Ez dute harrera ona izan Espainiako Estatuan, ez
gizartearen aldetik, ezta gure aldetik ere. Gu zigortu
gintuzten bezala ari gara orain gu haiek zigortzen�. 

EUSKAL HERRIAN maiz entzuten ari gara
�fronte zabala� terminoa. Katalunian
�herri fronteaz� mintzo dira bestelako
formulazio batekin: herri hautagaitza
zerrenda. Lehenengoa koalizio batek
dituen gogo eta helburu politikoen harira
agertu da; bigarrena aldiz, herrialde baten
askapen prozesuaren eztabaida erdian
dago.

EH Bilduk fronte zabala terminoa era-
biltzen du erreferente bezala, Uruguaiko
kasuak duen prentsa onarengatik eta
alderdi aurrerakoi desberdinen arteko
aliantza sendoa delako. Zenbait herrial-
deetan horrelako esperimentuek arrakasta
lortu dute, sozialdemokraziaren ezkerrera
dauden indar politikoak gobernuetan jar-
tzeko. Hori EAEko errealitatera ekarriko
bagenu, EH Bildu Eusko Jaurlaritzara
ailegatzea esan nahiko luke. Kataluniako
kasua ordea, bestelakoa da. Hauteskunde
plebiszitarioak egin nahi dituzte eta horre-
lako kasu historikoetan, plebiszitu izaera
berresteko eta gehiengo luzez irabazteko,
herri fronte hautagaitzak osatu izan dira. 

Bi kasuetan gehiengo argiak lortu nahi
dira hautestontzietan, baina hau ez da beti
posible indar metaketen bitartez. Katalu-
nian horretaz jabetu dira, izan ere, logika
horrek funtzionatzeko probabilitate han-
dia du, baldin eta borroka politikoa ardatz
bakarrean antolatzen bada eta gehiengo
osoko edo proportzionaltasun gutxiko
hauteskunde sisteman lehiatzen bada.
Uruguain munduko hauteskunde sistema
konplexuenetako bat dute, horri esker
parlamenturako hauteskundeetan boto

emaileak fronte zabalari eta hau osatzen
duten beste edozein alderdiri (komunis-
tak, sozialistak�) botoa eman diezaioke
aldi berean. Bestalde, hauteskunde presi-
dentzialetan legez derrigortuta daude pri-
maria irekiak egitera. Zaila egiten zaigu
EH Bildu bezalako koalizio bat primariak
antolatzen imajinatzea, baina, dudarik
gabe, ezinezkoa dena da koalizioari botoa
ematea eta aldi berean hau osatzen duten
alderdiei azpi-botoa ematea. Horrez gain,
Euskak Herrian ez dugu Eskoziako egoe-
ra bera: ezker-eskuin eta zentro-periferia
ardatzak ia era perfektuan teilakatzen dira,
hau da, gero eta ezkertiarragoa izan,
orduan eta eskoziar soberania are zalea-
goa. Gurean badugu horrelako zerbait
baina teilakatze perfektutik urrun gaude,
hizkuntzek eta urrun dauden nortasun
nazionalek zatitzen gaituzte. Ondorioz,
sentsibilitate politikoak gehiago dira eta
horien arteko metaketa burutzea zailagoa
da: ardatz batean adostasuna dena bes-
tean desadostasuna da. 

Katalunian herri frontearen posibilita-
tearekin antzeko zeozer gertatzen da. Bal-
tikoko herrialdeetan gehiengo edo pro-
portzionaltasun gutxiko hauteskunde
sistemak erabili zituzten beraien hautes-
kunde plebiszitarioetan. Ez da hori ezber-
dintasun bakarra, Katalunian bi borroka
ardatz daude. Independentziaren aldeko
babes guztia jasotzeko herri frontea bada-
go eta badaude honen aurkako lehian
aukera politiko desberdinak. Independen-
tziaren aldeko batek ezker-eskuin ardatza
lehenesten badu, nekez bozkatuko luke
herri frontearen alde. Errealitate horri
aurre egiteko, Kataluniako independentis-
tek garbi dute sistema proportzionalean
hobe dela gutxienez ezker-eskuin arda-
tzean bi edo hiru sentsibilitate indepen-
dentista egotea, hautesleen ikuskera des-
berdinetara hobeto egokitzeko. Era
berean, EAEn fronte zabala baino, sozial-
demokraziatik ezkerrerago dagoen gober-
nua osatzeko erabilgarriagoa izan daiteke
sentsibilitate ideologiko desberdinak
ordezkatzen dituen hauteskundeen ostean
eratutako gobernu koalizioa, hain zuzen
ere Nafarroan gertatuko den bezala. n

Fronte zabalaz 
eta herri fronteazIÑ

Uruguain munduko hauteskunde sistema
konplexuenetako bat dute, horri esker
parlamenturako hauteskundeetan boto
emaileak fronte zabalari eta hau osatzen
duten beste edozein alderdiri botoa eman
diezaioke aldi berean (...). Hemen zaila
egiten zaigu EH Bildu bezalako koalizio bat
primariak antolatzen imajinatzea

Asier 
Blas
Mendoza  
�

DUELA URTE BATZUK, �espainolek� haien
autoetan haien ez dakit zein izaera marka-
tzeko zezen baten pegatina paratzen zute-
la eta, �euskaldunek� haien ez dakit zein
izaera markatzen zuen ardi latxa pegatina
asmatu zuten.

Ordutik, ikurrina bat eraman beha-
rrean, ardi batek esaten digu aurrean doan
autoa fidatzekoa den ala ez. Ardiak, zeze-
nak edota katalanen astoak definitzen digu
bertan doana.

Eta paradoxikoki, ardiak duen mehatxu
handiena otsoa izan bada ere, ez dut eza-
gutzen haren nazionalitatea otso batekin

alderatu nahi izan duen herririk, beraz,
ardiak, autoen mundu sinbolikoan, zeze-
nek jaten dituzte.

Hara non, Donostian, EAJk gobernua
hartu eta lehen astean hartutako bi neurri:
hirira zezenketak itzuliko direla adieraztea,
eta Ametzagaina parkean zeuden ardiak
bertatik kentzea. Bat-batean eta urgentziaz
hartutako bi erabaki horiek, autoen atzeko
aldean dauden pegatinen balio sinboliko
bera utzi didate. Ez dakit Eneko Goia
alkateak zein animalia duen haien autoan,
baina erabaki horiekin, otsoarena egiteko
prest nor dagoen argi geratu zait. n

PRESA HANDIA izan dute EAJ-PNVkoek matrimonio
eraberriturako ezkontide zaharberrituari proposamen
lizunak egiteko. Ez dute zalantzarik izan. Sentimen-
duak sentimendu dira, benetakoak eta bihotz-biho-
tzekoak. Elkar maite dute. Izango dituzte desadosta-
sun eta haserreak (Andoain eta Gasteiz), baina zer
dira zirtzilkeria horiek, ezkonti-
deen arteko sentimendu eta elka-
rri dioten errespetuaren aldean?

Ezkontideetako ausartenak
(PNV) elizarako abiada bizia
hartu du, inork ustekabeko
eskaintzarik egin aurretik (EH
Bildu). Bestela ere, bigarren
aukera honek ez die egonkorta-
sunik ematen. Matraka zaleak
dira gainera, itun, hitzarmen eta
negoziazio gaietan trebatu
gabeak. Zaborra zabaldu nonahi,
horixe egiten baino ez dakite.  

Dena den, kariæoa-edo eragi-
ten die bihotzondoan. Eta (Gure) eskutik oratuta ere
ikusiko ditugu tarteka-marteka. Baina ezkutuan edo,
lotsatuta baleude bezala. Izan ere, etxekoak dira eta.
Baina kalezale zalapartari demonio ere bai. Eta, gai-
nera, bezatu barik daude, domestikatu barik, eta arlo
domestikorako nahiago dute ogiaren, patataren eta
esnearen prezioa zertan den dakitenekin bat egitea.
Esaterako, Abiadura Handiko Trena arazo domesti-

koa ei da, helburu politiko ekonomiko huskeriazkoa.
Espainiaren besoetara bizkorrago eramango gaitue-
na, negarretan goazenean legeak agintzen dituen
eskumenak aldarrikatzera. Sosak EAE nazioarte mai-
lan jarriko duen jarduera domestiko horietan xahutu
behar dira. Edo Pasaiako portutzar berrian: Liberty of

de Sesa-Royal Caribbean itsasontzian
Euskalerriratuko diren turistek
dibisa mordoa utziko baitute La
Bella Eason, esaterako. Eta
errausteko labeak, biribilguneak
eta zeharbideak, tunelak eta
zubiak eraikiko dituzte, eta Elan-
txobeko goi-partea moilarekin
lotuko duen eskailera mekanikoa
jarriko dute, turisten mesederako.

Eta jakin dugu (ez esan inori)
baldintza bakarra jarri diola
ezkontide espainiarrak egonkorta-
sun matrimonialak iraungo badu:
Espainiako marko juridikoa eta

barruan daraman Espainiako bandera errespetatzea.
Eta PNVk (Urkullu) baietz, markoa aldatu gabe egin
daitezkeela aldaketak, barruko bandera ez dela ozto-
po.

Zer egingo diogu, ba! NAN genetikoa berriztatu
baino ez dute nahi PNVkoek ezkontzarekin. Zeren
azken batean geneetan daramaten sentimendu penin-
tsularrari ezin baitiote muzinik egin. n

Maitasuna

Karlos Gorrindo Etxeandia
EUSKARA TEKN IKAR IA �

Kattalin
Miner
�

Zezenak versus ardiak

Jakin dugu baldintza
bakarra jarri diola
ezkontide espainiarrak
egonkortasun
matrimonialak iraungo
badu: Espainiako marko
juridikoa eta barruan
daraman Espainiako
bandera errespetatzea. 
Eta PNVk, baietz

EKOLOGISMOAK azken 50 urtee-
tako ibilbidean bi ardatz nagusi
izan ditu, biak banaezinak. Alde
batetik, baliabide energetikoen
krisia Antropoceno deitu berri den
aro geologiko laburrean, eta bes-
tetik, erregai fosilen konbustio
hazkorragatik sorturiko beroketa
efektua, honek dakarren aldaketa
klimatikoarekin. Arazo bi, trantsi-
zio bat.

TRANTSIZIOA ZERGATIK? Sos-
tengarritasuna ez delako aukera
gizateriaren eta biosferaren jarrai-
penerako, ezinbesteko prozesua
baizik. Bestela: kaosa eta anabasa.
Mad Max-en eszenatoki krudela
eta bortitza. Dagoeneko gerra
asko ezagutu dugulako energiaren
liskarrengatik, Ukrainakoa azke-
na. Eta erregai eta lehengai fosi-
len agorreriarengatik. Amalurra
erraldoia da, baina mugak ditu eta
petrolioaren erdia kontsumitu
dugu jadanik (peak oil). Hemendik
aurrera erregai fosilak garestiago-
ak, toxikoagoak, kaxkarragoak eta
lortzeko zailagoak izango dira.
Eta petroliorik gabe zer?

KUBAREN ADIBIDEA. Uharte
karibearrean petrolioaren falta
nabarmena bizi izan zuten,
1989tik aurrerako Sobietar Bata-
sunaren gainbehera izan zela eta,
laguntza ezagatik eta Amerikako
Estatu Batuen blokeoarengatik.
Epealdi berezi horretan eta 90eko
hamarkadaren erdira arte, kubata-
rrek gauza ororen gabezia pairatu
zuten. Itzalketak eta garraio eska-
sia, janari eta garbiketarako arti-
kulu oinarrizkoen falta.  Pisuan,
batez beste, kubatar bakoitzak 5,5
kilo galdu zituen �epealdi bere-
zian�. Baina atera ziren. Venezue-
la eta Chavez-en laguntza etorri
arte, borondate politikoaz eta
jakinduri tekniko-intelektualaz,
sozialismo kubatarrak asmatu

zuen herritarren arteko elkartasu-
na, nekazal iraultza permakultu-
rala eta aldaketa sozio-politiko-
administratiboak martxan jartzen.
Konturatu ziren energetikoki oso
menpekoak zirela (eta oraindik
ere badira, energia berriztagarrie-
tatik %4a besterik ez baitute
ekoizten). Horrexegatik iraultza
energetikoari ekin diote, 10 CUC
billetea horren bozeramale dute.
Ikasi dute, Errusiakoa bezala,
Venezuelako petrolioa buka dai-
tekeela.  

ETA GU? Euskaldunok ere oso
menpekoak gara. Zor izugarri
handia eta goranzko pobrezia
energetikoa ditugu baina ez gara
lar kezkatzen. Teknokratek  diote
zer edo zer topatuko dugula
petrolioaren ordez. Eguzkia ener-
gia iturburu �amaiezina� dugu,
egia. Baina energia berriztagarri
orok mugak eta inpaktuak dituz-
te. Trantsizioan, deshazkunde
sostengarriaren bidetik ibili ahal
izateko, energia eredua aldatu
beharra daukagu. Erronka itzela.
Gure artean ere, gero eta eragile
gehiago gaude trantsizio energeti-
koaren alde. Baina nortzuk daude
aurka? Hor dago koxka. n

Iæaki Barcena 
� EKOLOG ISTAK MARTXANEKO K IDEA

Trantsizio energetikoaz

Sostengarritasuna ez
da aukera
gizateriaren eta
biosferaren
jarraipenerako,
ezinbesteko prozesua
baizik (....).
Dagoeneko gerra
asko ezagutu dugu
energiaren
liskarrengatik,
Ukrainakoa azkena

Futbolerako dohainak
zurekin daramatzazu
modu hortan gailurrera
heldu zara pausuz pausu.
Taktikak arbel gainean
preparatuz jo eta su,
gero hamaika jokalarik
egin diezaioten kasu.
Harrokeriak ez dizu
inoiz egin enbarazu
haserako mutil jator
eta umila zara zu.
Lortutako lortzeko
meritu latza daukazu
mundu guztian ezagun
egin duzu Asteasu.

Atezain zinen garaian
a zer geldiketa sorta!
Jokatu zendun Athletic
eta Realaren kontra.
Irabazi zenituen
Liga ta Errege Kopa,
Europako Errekopa bat
eta hiru Superkopa.
Ondoren entrenatzaile
bezala zenbat borroka.
Espainian eta Oporton
horrenbeste anekgdota.
Gaur herritarrok zugatik
egin nahi genuke topa!
Horra iristea gutxi
batzuen esku dago-ta!

Zure lagunentzat Julen,
arrotzentzat Lopetegi.
Zure izena egunero
da kirol prentsan ageri.
Maiz estrategiarekin
jotzen duzu erdiz erdi,
hortan zu baino hobeak
ez dira egongo beste bi.
Ametsa lortzeko bota
duzu hainbeste izerdi
ta ereindako hazia
zuhaitz eder egin bedi.
Zorionak denon partez
zuri ta ingurukoeri
ta aurrerantzean ere
gaur arte bezala segi. n

* Bertsook kantatu zizkioten
ekainaren 20an Asteasun egin-
dako omenaldi-afarian.

Julen Lopetegi

Haritz Mujika
�

Doinua: Habanera.

BEHARBADA superpotentzia emozional bat bagarela-
ko eta oso erraz hunkitzen diren herritarrez inguratu-
ta bizitzera ohitu garelako, ondokoa gutxien mintzen
ere ikasi dugu, horretarako teknika askotarikoak gara-
tuz; iritzia emateko tenorean, geure burua gehiegi
saldu gabe, ondokoa deseroso sentiaraztea saihesteko
moduak asmatu ditugu, hots, eskuak ahalik eta
gutxien zikintzeko, edo geure burua ahalik eta gutxien
konprometitzeko. Artikulu hau teknika horien bilketa
apala baino ez da.

1. Ondokoa ez mintzeko, lehen eginbeharra da
mindu daitekeen ordezko bat bilatzea, denbora osoan
inor mindu gabe bazabiltza, pertsona onegien gai-
nean erori ohi den susmoa zeureganatuko
baitzenuke: zerbait ezkutatzearena,
saihestu nahi dituzun bazterketa
ondorioak azkarrago erakarriz.
Egia biribilak aurpegiratzeko
ordezkoak, beraz, zeure komu-
nitatetik kanpokoa izan behar
du, baina harekin nolabaiteko
harremana, zeharkakoa edo
gailentasunekoa, izan behar
du. Zenbat eta urrunagokoa
edo zenbat eta boteretsuagoa
izan, orduan eta aukera gutxia-
go duzu hura mindu eta
haren minak zuri kaltea era-
gin diezazun. 

2. Errepara egiezu xeheta-
sunei. Zure esku dago ekime-
nean, esaterako, hark bilatzen
dituen helburuetan, hara iriste-
ko bitarteko edo, besterik gabe,
antolakuntzan kirrinka egiten dizun zer-
bait baldin badago, beharbada nola
adierazi ez dakizuna (senti-
mendu horri hitzak aurkitzea
�bustitzeko� modua bailitza-
teke), edo jakinda ere, esa-
tera ausartzen ez zarena,
esatea libre bada ere, baina
askeagoa da isiltzea, orduan,
xehetasunei errepara egiezu:
Egun hartan bertsolari batek botata-
ko espresioa, leloa edo dena delakoa, Eus-
kal Herria superpotentzia emozional bat da,
hartu eta hari buruzko bromak, ez argie-

giak, egin. Ez dadila garbi geldi ados zauden ala ez,
alde edo kontra, baina bai umore handiko pertsona
zarela.

3. Kritikak egiteko adina behin gaindituta, gurean,
oso adin baxua, kritikotasuna izatea gazte izatearekin
lotuta baitago �literatur kritikarien bataz besteko
adina ikustea besterik ez dago�, orduan, oraindik txa-
lotzen baita dagoenarekin tabula rassa egin nahi oldar-
kor eta (auto)suntsitzailea, oraindik bideragarria eta
moldagarria denean, kritikak egiteko adina behin
gaindituta, esaten genuen, kritikak egiten jarraitzen
duzulako itxura egiten ikasi behar duzu, sistemara
makurtu ez zarela sistemari erakusteko, baina siste-

mak, geure oldarkortasuna-
gatik beragatik bere baitan

onartu gaituenak, gu kanpora-
tzeko arriskuez libratuta �tal-
dearena hori baita benetako

oldarra!�.
3. 1. Itxura egin eta

zeure gustua gehiegi ez
konprometitzeko taktika, zer-
bait epaitu ordez, hark gugan

eragiten digun sentsazioaren
berri ematean datza. Zerbait gerta-

tzeak triste jartzen gaituela esanen
dugu, zerbait hura gaitzetsi beha-
rrean. Liburu bat gomendatu
ordez, ona ala txarra den erabaki
ordez, delako liburua gustura ira-
kurri dugula adieraziko dugu, bizi

garen superpotentzia honetan guz-
tiek ulertuko dute ulertu beharrekoa.

3. 2. Gauzak interesgarritzat jotzea ere
bada, inor mindu gabe, benetako

iritzia ordezteko metodo erraz
eta kaltegabea. Twitterren
askotan erabiltzen den adjek-
tiboa da interesgarria, norbai-
tek zabaltzen duen lotura edo
beste norbaiten adierazpena-
rekin bat. Zera esan nahi du:

�Honek dioen edo hemen esa-
ten denarekin ados nago, baina ez

iritzi hura niri egotz diezadazuen
portzentaje seguruan, horregatik haren
irakurketa eta neure burua jakin-gose glo-
balaren babespean paratzen dut�. n

Angel Erro

Gutxien bustitzeko liburu zuria

Antton Olariaga






























































